
Сұрақтар:
1. Еңбек ресурстарын басқарудың негізгі индикаторлары
2. Еңбек ресурстарының көрсеткіштерін жоспарлау

Нарық экономикасында еңбек ресурстарының маңызы арта түседі. Өндірістің инвестициялық бағыты, ғылыми – техникалық процестің соңғы нәтижелерін қолдану, өнім сапасының артуы еңбек ресурстарына деген көзқарасты өзгертіп, еңбекке творчестволық жағынан қарауға және жоғарғы дәрежеге мамандар дайындауға ықпал жасайды.

         Еңбек ресурстарын басқару дегеніміз – жұмысшылардың еңбек функцияларын атқарған кезде өздерінің барлық мүмкіншіліктерін барынша жоғарғы сатыда қолдануына әсер ететін принциптер мен әдістердің жиынтығы.

 
Еңбек ресурстарын басқару мынадай бағыттарын тұрады:

еңбек ресурстарын жоспарлау;
өндіріске қажетті еңбек ресурстарын анықтап, оған кететін шығындарды жұмысқа қабылдау;
еңбек ресурстарын жұмысқа қабылдау;
жұмыс орындарына кандидаттар дайындау, конкурс ұйымдастыру арқылы жұмыскерді таңдап алу;
жұмыскердің еңбекақысын анықтау, еңбекақы құрылымын анықтау;
жұмысқа алынған адамдарды кәсіпорынмен, ұйыммен, және оның басқа да бөлімшелерімен таныстырып, болашақ жұмыс орны жайлы түсінік беру;
берілген жұмысты неғұрлым тиімді орындау үшін еңбек ресурстарын оқыту және оқыту бағдарламасын жасау;
жұмыскердің еңбек іс-әрекетін бағалау, және бағалау әдістерін жасап, онымен жұмыскерді таныстыру;
еңбек етушінің жұмысын өсіру, төмендету, жұмыстан шығару, бір қызметтен басқа қызметке ауыстыру;
басқарушы кадрларды дайындау, келісім-шартын тоқтату, басқарушы кадрларды дайындаудың бағдарламасын жасау; басқарушы кадрлардың еңбек тиімділігін арттыру және мүмкіншіліктерін арттыруға бағыттау;
еңбек қарым-қатынастарын жақсарту;
халықты жұмыспен қамтамасыз ету.
      Кәсіпорындағы еңбек ресурстарын басқару әдістері үш топтан тұрады:

әкімшілік;
экономикалық;
әлеуметтік – психологиялық.
     Осы топтаулар арқылы еңбек ұжымына, не болмаса жеке жұмыскерге әсер ету әдістері анықталады.

      Кәсіпорындарға кадрларды басқаратын негізгі бөлімше – кадр бөлімі. Олар жұмысқа алу, жұмыстан шығару, жұмысшыларды оқытуды ұйымдастыруды, іс қағаздарын дайындау және т. б. көптеген функцияларды атқарады.

6 Еңбекті мөлшерлеудің мәні

 

Кәсіпорында еңбекті дұрыс ұйымдастыру үшін қандай да бір жұмыстың орындалуына еңбектің қандай саны керек екендігін білу қажет, басқаша айтқанда әрбір жұмыскердің еңбек шамасын қою, яғни еңбек мөлшерін анықтау талап етіледі.

Еңбекті мөлшерлеу — берілген өндіріс жағдайында нақты жұмыс немесе операцияны орындау үшін барынша мүмкін болатын уақыт санын анықтау.

Кәсіпорындарда еңбекті мөлшерлеу — еңбекті және жалақыны дұрыс ұйымдастырудың негізі, ол прогрессивті, техникалық негізделген мөлшерлерді енгізу негізінде құрылуы тиіс.

  Еңбекті мөлшерлеудің тиімділігін арттырудың резервтеріне мыналар жатады:

Өндірістің техникалық деңгейін жоғарылату:
өндірісті механикаландыру және автоматтандыру;
құрал-жабдықтардың жаңа түрін қолдану;
жаңа технологиялық үрдістерді қолдану;
өнімнің конструкциялық қасиеттерін жақсарту;
шикізаттың және жаңа конструкциялық материалдардың
                     сапасын арттыру.

Өндіріс пен еңбекті ұйымдастыруды жақсарту:
қызмет ету көлемін және мөлшерін ұлғайту;
еңбек мөлшерін орындамайтын жұмысшылардың санын азайту;
есеп және есептеу жұмыстарын толық механикаландыру;
өндірісті мамандандырудың деңгейін арттыру;
басқару құрылымын жақсарту.
Өндірістегі құрылымдық өзгерістер;
өнімнің жеке түрлерінің көлемі деңгейін өзгерту;
өндірістік бағдарламаның еңбек сыйымдылығын өзгерту;
жартылай дайын өнімдер мен қосалқы бөлшектердің
                    көлемін өзгерту.

  Сонымен, өндірістің ішкі резервтерін, техника  мен жұмыс күшін аса тиімді қолдану және дамыту, жұмыс уақытын азайту, шикізат пен материалдарды үнемдеу, құрал-жабдықтарды дұрыс қолдану арқылы еңбекті мөлшерлеудің, олай болса еңбек өнімділігін арттыруға болады. 

Жұмыс уақытын мөлшерлеудің негізгі міндеті — өнімнің еңбек сиымдылығын төмендету, жұмыскерді өз еңбегі нәтижесінде материалдық қызықтыруды күшейту, өндіріс тиімділігін арттыру, еңбек өнімділігінің өсуі мен еңбекақы арасындағы негізделген қатынасты қолдау мақсатында еңбекті ұйымдастыруды біртіндеп жақсарту. Жұмыс уақытын мөлшерлеу өндіріске ғылым мен техника жетістіктерін, алдыңғы қатарлы технологияны енгізуге ықпал етуі тиіс.

Сонымен қатар, жұмыс уақытын мөлшерлеудің рөлі, атап айтқанда жұмыс уақыты шығындарын зерттеу әдістерінің рөлі жабдықтар мен жұмысты орындаушылардың бос тұруын жоюда, алдыңғы қатардағы тәжірибелерді таратуда маңызды болып табылады.

Жұмыс уақытын мөлшерлеу мазмұны оның затымен, еңбек үрдісімен анықталады. Еңбекті мөлшерлеу еңбек үрдісінің, жұмыс күшінің, еңбек құралы мен еңбек затының және олардың өзара байланыстарының барлық жақтарын көрсетуі керек. Сондықтан еңбекті мөлшерлеуге төмендегілер жатады: еңбек жағдайы мен әрбір жұмыс орнындағы өндірістік мүмкіндіктерді зерттеу мен талдау, кемшіліктерді жою үшін өндірістік тәжірибелерді зерттеу мен талдау, еңбек мөлшерінде алдыңғы тәжірибелерді көрсету, техникалық, ұйымдық, экономикалық, физиологиялық және әлеуметтік факторларды ескере отырып, еңбек үрдістерінің элементтерін орындау тәртібі мен тәсілдерін, ұтымды құрамын жобалау, еңбек мөлшерін тағайындау мен енгізу, еңбек мөлшерінің орындалуын жүйелі түрде талдау және ескірген мөлшерді қайта қарау.

Алайда еңбекті техникалық мөлшерлеудің басты міндеті — өндіріс түрі мен міндеттеріне байланысты уақыт, өнімділік, қызмет көрсету, адамдар санының және басқарушылық мөлшерін қою. Кәсіпорын деңгейінде жұмыс уақытын мөлшерлеуді басқару жүйесінің негізгі қағидалары болып дербестілік, ұтымдылық және тиімділік көрінеді.

Бүгінгі күнде жұмыс уақытын мөлшерлеуді басқару жүйесі дағдарысты басынан кешіруде, атап айтқанда бұрын тағайындалған мөлшерлер мен нормативтер, нормативтік және ғылыми-әдістемелік дайындамалар ескіруде, еңбекті мөлшерлеумен айналысатын ұйымдармен байланыс үзілген, олардың көбісі қысқарып қалған, еңбекті мөлшерлеумен айналысатын жұмыскерлердің кадрлық потенциалы азайған.

Еңбек шығындары еңбек мөлшерімен көрінеді. Еңбек мөлшері – тағайындалған жұмыс уақыты ұзақтығы бойында жұмыскер орындауға міндетті еңбек тапсырмасының көлемі. Еңбекті мөлшерлеуде келесідей мөлшер түрлері қолданылады: уақыт мөлшері, өнімділік мөлшері, қызмет көрсету мөлшері, адам санының мөлшері, мөлшерленген тапсырма.

Уақыт мөлшері Ту — өндірістің белгілі бір ұйымдастырушылық-техникалық жағдайларында сәйкес біліктіліктегі бір жұмыскер немесе жұмыскерлер тобымен жұмыстың бірлігін орындау үшін қажетті жұмыс уақыты шығынының  (ұзақтығының) шамасы.

Уақыт мөлшері — өнім бірлігін немесе берілген жұмыс көлемін жасауға тағайындалған уақыт. Уақыт мөлшері жұмыс уақыты шығынын анықтауда және басқа да еңбек мөлшерлерін есептеуде негізгі бастапқы шама болып табылады. Уақыт мөлшерін анықтау үшін ең бірінші жұмыс уақыты шығындарының құрамын және берілген жұмыс орындау үшін олардың шамасын анықтауда қажет. Жұмыс уақыты құрамы:

        

Ту = Топ + Тдқ +Тқыз + Тджқ                                                       (7.1)

 

Мұндағы Ту – уақыт мөлшері




Топ – оперативті уақыт,

Тдқ – дайындау-қорытындылау уақыты,

Тқыз – жұмыс орнына қызмет көрсету уақыты,

Тджқ – демалыс пен жеке қажеттілікке керек уақыт.

 

Топ = Тн + Тқ                                                                                    (7.2)

 

Мұндағы Тн – негізгі уақыт,

                 Тқ- қосымша уақыт.

 

Тқыз= Ттех + Тұйым                                                                         (7.3)

 

Мұндағы Ттех – техникалық қызмет көрсету уақыты,

                 Тұйым – ұйымдастыру уақыты.

 

     Тджқ = Тд + Тжқ                                                                               (7.4)

Тд – демалыс уақыты

Тжқ – жеке қажеттілік уақыты.

Мөлшерленетін уақыт бірлік және дайындау-қорытындылау уақыты деп бөлінеді.

Бірлік уақыт (Тб) деп өндірістің ұйымдық-техникалық жағдайларында өнім бірлігін жасау үшін жұмсалатын уақытты айтады. Оған оперативті уақыт (Топ), қызмет көрсету уақыты (Тқыз) және жұмысшының демалысы мен жеке қажетіне кететін уақыт кіреді. Дайындау-қорытындылау уақыты оған кірмейді.

 

 

Тб = Топ * 1+Нқыз + Н джқ                                                  (7.5)

                                          100

                                                                                             

 

Мұндағы Н қыз – жұмыс орнына қызмет көрсету нормативі

                 Нджқ – демалыс пен жеке қажеттілік нормативі.

